
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի <<Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին>> N 1616-Ն որոշման NN 5 և 11 հավելվածներում կատարել փոփոխություններ ու լրացումներ` համաձայն  NN 1 և 2 հավելվածների: 

2. Հանրակրթական և բարձրագույն ուսումնական հաստատությունների վարկանիշավորման ծրագրով նախատեսված աշխատանքները կատարելու նպատակով <<Կրթական տեխնոլոգիաների ազգային կենտրոն>> պետական ոչ առևտրային կազմակերպությանը տրամադրելու համար Հայաստանի Հանրապետության կրթության և գիտության նախարարությանը 2013 թվականին հատկացնել  60000.0 հազ. դրամ Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքների ոչ առևտրային կազմակերպություններին>> հոդվածով): 

3. Հայաստանի Հանրապետության կրթության և գիտության նախարարին` սույն որոշման 2-րդ կետով նախատեսված գումարը <<Կրթական տեխնոլոգիաների ազգային կենտրոն>> պետական ոչ առևտրային կազմակերպությանը տրամադրել նվիրաբերության պայմանագրի հիման վրա:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
ՏԵՂԵԿԱՆՔ  ՀԻՄՆԱՎՈՐՈՒՄ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը. 

«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի թիվ 1616-ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին»  Հայաստանի Հանրապետության կառավարության որոշման նախագիծը բխում է «Հանրակրթական և բարձրագույն ուսումնական հաստատությունների վարկանիշավորում» ծրագիրը որակով և ժամանակին կատարելու պահանջներից:

2. Ընթացիկ իրավիճակը և խնդիրները.

 Հայաստանի Հանրապետության  կառավարության 2013 թվականի հուլիսի 18-ի N 800-Ն որոշմամբ հաստատված «Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին» ծրագրի հավելված 2-ի 40-րդ կետով սահմանված է իրականացնել   բարձրագույն ուսումնական հաստատությունների փորձնական վարկանիշավորում: 
Բարձրագույն և հանրակրթական ուսումնական հաստատությունների վարկանիշավորման համակարգերի փորձարկումն իրականացնելու մասին ՀՀ կրթության և գիտության նախարարի 1174-Ա/Ք 25.12.2012 և 1154-Ա/Ք 19.12.2012թ հրամաններով  հաստատվել են վարկանիշավորման սկզբունքները, մեթոդաբանությունը, ցուցանիշները, հաշվարկի մեխանիզմը և չափանիշները: 

ՀՀ կառավարության 2008թ. մայիսի 22-ի N485-Ն որոշումով, «Կրթական տեխնոլոգիաների ազգային կենտրոն» ՊՈԱԿ-ի կանոնադրության մեջ գործունեության նպատակները լրացվել են հետևյալ գործառույթներով. 

· նախադպրոցական, հանրակրթական և մասնագիտական կրթությունն իրականացնող հաստատությունների վիճակագրական տեղեկատվության պահպանման, վերլուծման և տարածման գործընթացների ապահովումը, տեղեկատվության միասնական հիմնապաշարի (բազա) ստեղծումը,

· կրթության ոլորտի կառավարման, ռազմավարական և այլ ծրագրերի մշակման, կրթության ոլորտում աշխատանքների արդյունավետ կազմակերպման նպատակով համապատասխան վերլուծական մշակումը և տրամադրումը շահագրգիռ կազմակերպություններին և քաղաքացիներին,

· կրթության ոլորտին վերաբերվող ցուցանիշների հրապարակումը:


Կրթական տեխնոլոգիաների ազգային կենտրոնը ՀՀ ԿԳ նախարարի վերոհիշյալ հրամանին համապատասխան արդեն իսկ իրականացրել է նախապատրաստական աշխատանքներ անհրաժեշտ մուտքային տեղեկատվության հավաքագրումը կազմակերպելու նպատակով:
 


Հաշվի առնելով վերոգրյալը, ինչպես նաև այն, որ Կրթական տեխնոլոգիաների ազգային կենտրոնն ունի տվյալների հավաքագրման հնարավորություն, հագեցած է համակարգչային սարքավորումներով, նորագույն տեղեկատվական տեխնոլոգիաներով և աշխատակազմում կան նմանատիպ աշխատանքների իրականացման փորձ ունեցող մասնագետներ, նաև ի նկատի ունենալով, որ ծրագիրը ենթադրում է 267 հանրակրթական և շուրջ 30 բարձրագույն ուսումնական հաստատությունների փորձնական վարկանիշավորում՝ ՀՀ ԿԳ նախարարությունը նպատակահարմար է գտնում, որ այդ ծրագիրը կատարի «Կրթական տեխնոլոգիաների ազգային կենտրոն» պետական ոչ առևտրային կազմակերպությունը:
3. Տվյալ բնագավառում իրականացվող քաղաքականությունը.

Գործող քաղաքականության փոփոխություն չի նախատեսվում: Իրականացվող քաղաքականությունն է՝ խրախուսել կրթական ոլորտում բարեփոխումների իրականացումը:
4. Կարգավորման նպատակը և բնույթը.

Որակով և ժամանակին կատարել Հայաստանի Հանրապետության  կառավարության 2013 թվականի հուլիսի 18-ի N 800-Ն որոշմամբ հաստատված «Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին» ծրագրի  հավելված 2-ի 40-րդ կետը: 
5. Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարություն:
6. Ակնկալվող արդյունքը. 


հասատությունների Հանրակրթական և բարձրագույն ուսումնական հաստատությունների վարկանիշավորման էլեկտրոնային համակարգ և վարկանիշները հրապարակելու կայք, ինչը հնարավորություն կտա առավել հաշվետու և թափանցիկ դարձնել ուսումնական հաստատությունների գործունեությունը, իսկ կրթության ոլորտի շահառուներն օբյեկտիվ տեղեկություններ կստանան իրենց հետաքրքրող ուսումնական վարկանիշների մասին:
7. Այլ տեղեկություններ.

Փորձնական վարկանիշավորումն իրականացնելուց հետո կվերամշակվեն վարկանիշավորման սկզբունքները, մեթոդաբանությունը, ցուցանիշները, հաշվարկի մեխանիզմը և չափանիշները: Հաջորդող երեք տարիներին կիրականացվի բոլոր հանրակրթական և բարձրագույն ուսումնական հաստատությունների վարկանիշավորում, ինչը հնարավորություն կտա մշտական մոնիտորինգի միջոցով հղկել, հստակեցնել և որպես վերջնական արդյունք ունենալ հստակ գործող և հասարակության համար վստահելի վարկանիշներ ձևավորող համակարգ:
Արմեն Աշոտյան  

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ ներկայացված 
դիտողությունների և առաջարկությունների վերաբերյալ:

	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
2013 թվ.սեպտեմբերի 3-ի թիվ 4/4.3-2/12952-13
	Առարկությունը  հետևյալն է`  եթե դրամաշնորհի ձևով միջոցներ ստացող անձը այդ միջոցների շրջանակներում պետությանը պետք է մատուցի ծառայություններ, գտնում ենք, որ այդ գումարները չեն կարող պլանավորվել բյուջետային ծախսերի տնտեսագիտա-կան դասակարգման ,,դրամաշնորհներ,, հոդվածով:
	Ընդունված է  


	Հանրակրթական և բար-ձրագույն ուսումնական հաստատությունների վարկանիշավորման ծրա-գրով նախատեսված աշ-խատանքները իրակա-նացվելու են <<Կրթական տեխնոլոգիաների ազգա-յին կենտրոն>> պետա-կան ոչ առևտրային կազ-մակերպության կողմից, քանի որ աշխատանքի արդյունքում հանրա-կրթական և բարձրագույն ուսումնական հաստա-տությունների վարկանի-շավորման էլեկտրոնային համակարգը  հնարա-վորություն կտա առավել հաշվետու և թափանցիկ դարձնել ուսումնական հաստատությունների գործունեությունը հանրու-թյան և առանձին անձանց համար, իսկ կրթության ոլորտի շահառուներն օբյեկտիվ տեղեկություններ կստանան իրենց հետաքրքրող ուսումնական վարկանիշների մասին: Բացի այդ աշխատանքները համապատասխանում են կենտրոնի կանոնադրության դրույթներին:   

























































































































































